Sizin ən xeyirliniz Qur’anı öyrənib öyrədəndir!
Ilk müsəlmanların Qur’anla unsiyyəti.

Peyğəmbərin (s) səhabəsi müntəzəm surətdə Qur’anı qiraət və hifz etməklə məşğul olur, çalışırdılar ki, vacib və müstəhəbb namazlarda  istifadə etmək üçün ayələri yaddaşlarında həkk etsinlər. Allah Rəsulu (s) şəxsən özü onları Qur’an qiraətinə təşviq edir, onlara köməklik göstərirdi. Səhabələr  Peyğəmbərdən (s) bir ayə və surəni eşitdikdə dəfələrlə  (ona) o həzrətə  müraciət edir və onun hüzurunda qiraətlə məşğul olurdular ki, Peyğəmbər (s) hifzlərinin keyfiyyətli olmasını təsdiq etsin. Sonra isə öyrəndiklərini öz övladlarına  və Məkkə, Mədinə və bu iki şəhəri, ətrafında yaşayanlara öyrədirdilər. Ayələrin nazil olmasından heç bir və ya iki gün keçməmiş bir qrup səhabə onları əzbərləyər və Peyğəmbərə (s) təhvil verər, Qur’anın nazil olmuş hissəni o həzrətin yanına xətm edərdilər.
Peyğəmbər (s) qiraətlərini təsdiq etdiyi bəzi səhabələri Qur’anı camaata öyrətmələri üçün Mədinəyə göndərərdi. Bu məqsədlə Mədinəyə gedən ilk şəxslər  Musib ibn Umeyr və Abdullah ibn Ummi  Məktum   olmuşlar. Sonralar Əmmar və Bilal da Qur’anı tədris etmək üçün Mədinəyə  getmişlər.

Islam Peyğəmbəri (s) Məkkənin fəthindən sonra Məaz ibn Cəbəli Qur’an təlimi üçün orada qoyur. Eyni zamanda Məkkədən Mədinəyə kim mühacirət etsəydi Qur’an öyrənməsi üçün onu qari və hafizlərdən birinə tapşırardı. Bu dövrdə bir növ Qur’anın qiraət və hifzini tədris edən mərkəz yaranmışdı ki, Peyğəmbər (s) özü ona nəzarət edir və insanları bu işə cəlb edib rəğbətləndirirdi.
Səhabələr də bu yolda ciddi cəhdlə çalışır. Hətta onların bəzisi əksər vaxtlarını Qur’an qiraəti və hifzinə sərf edirdilər. O dərəcədə ki, Qur’an ayələrini hər an əzbərdən deməyə hazır idilər.

Abdullah ibn Məsub və Übey ibn Kəb  Qur’anı bütünlüklə hifz edib onu əvvəldən axıradək Peyğəmbər (s) üçün qiraət edən şəxslərdən olmuşlar. Hətta Rəsulullah (s) İbn Məsuda buyurardı: “Mən xoşlayıram  Qur’anı sənin dilindən eşidim.”

Bir gün İbn Məsuda buyurdu: “Qur’an oxu.” Abdullah dedi: “Mən Nisa surəsini oxumağa başladım (Nisa 41) ayəsinə çatanda Allah Rəsulunun (s) gözlərindən yaş süzüldü və dedi: “Hələlik yetər.”

Bəli, yuxarıda qeyd olunanlar Peyğəmbər (s) zamanında yaşayan müsəlmanların həyatında Qur’anın necə böyük bir yer tutduğunu göstərir. Bəs görəsən, bizlərin- indiki müsəlmanların həyatında necə?(Qur’an nə qədər yer tutur?)

